
IUCABWUJUTZIBAM
I SAN PEDRO

1Yin in a-Simon Pédro, in rapdstol i Jesucristo,
in rajchac lic in yom wib pu’ab. Quin tz’ibaj bi i
wuj-i chiwe yix chi i rikom ilo’laj u cubibal i c’'ux
che i Kajwal Jesucristo, chi xak jun ru’ pacha u
cubibal ka c'ux yoj. Quejeile petnak pakawimani
Jesucristo chi ka Dios, xak Tolke, lic suc’ulicu’ano.

2Quin tz’onoj che i Dios chi cu ya ni u q'uial utzil
chomal chiwe, xak i uxlambal i c'ux chi ca pe piwi
rumal i retamaxic u nojbal i Dios, xak i Kajwal
Jesucristo.

Wach craj i Dios chi quiqui ‘an i winak je re ire

31 Dios, ru’ i nim laj u cho’ab, u yom chic chake
ronojel wach i rajwaxic che i ka c’aslemal, ronojel
wach 1 rajwaxic che i ka be chuwach ire. Queje ile
xe’elok are xu ’an chake chi caketamaj u wach ire
chi x0j u siq’ujj ru’ rumal i nim laj u ’ij u chomal,
xak inimak tak u anic.

4Queje ile u’anom chiwe, chi quix u to pacha u
sujum lok. I'tak u sujum-le, licnimiruc’am, lic’ou
chac chiwe. Ire u yom ile, man i nojbal yix que’el
na pacha u nojbal ire xak quix el chupam i mac
atzalal chi 'o chuwach i jyub ta’aj. Are u xebal i
mac atzalal-le are i mal laj tak rayijbal ke yoj 0j
winak chuwach ijyub ta’aj.

> Rumal-i, yix chi cul i c’'ux che i Kajwal, chi’ana
pen u’onquil ix 'utz chiquiwach i winak; y n-xui ta
ile, xak chi bisoj u nawsaxic iwib che i Dios, wach
craj ire qui 'ano;

6xak chi’anapenujequiciwib che takin-'ustaj;
y n-xui ta ile, xak chi bisoj u cowili c'ux chuwach i
c’ax, man n-quisach tunimali c’'ux; xak chi ch’obo
iDios.

7 Xak n-xui ti Dios qui ch’obo, xak chi ch’obo
iwachalal, chi iwatz i cha’ iwib rumal i Cristo. We
c’ax quina iwib chiwach, xak c’ax cheinaiwinak.

8 We qui 'an ronojel tak ile, qui cowij 'uri mas u
‘onquil i u chac i kajwal, ’alaj "uri chi 'o xo’on re
chiwe are xi ya iwib pu’ab i Kajwal Jesucristo.

9We ’0 jun n-queje ta cu ’an ile, ire n-ca tzun ta
‘uric’anaj, xa pachamawach. Jun pachaile, xsach
‘uripuc’'ux chiiDiosresam chicumacchiu’anom
ujer.

10 Rumal-i wachalal, chi’ana pen chi ca ’alijinic
rumal wach takiqui’ano, chikatzijix sic’tal rumal
iDiosxaklicix chatalrumalire. We qui’an ronojel
tak ile chi in bim chiwe, que’elok chiijicham uri
1 C'ux y n-quix tzak taj.

11 We queje ile qui 'ano, lic nim lic chom ni i
c’'ulaxic 'uri rumal i Tolke chi Kajwal Jesucristo,
che u’atbal tzij ire chi n-tu q'uisic.

12 Rumal-i, n-quin mayij tu cuxtaxic ronojel ile
pic’'ux, tupu’is iweta’am chic ile, xak ix jiquil che
isak laj tzij c’'ut-tal chiwe.

13 Quin bij yin, ca majawic quin cuxtaj ile pi c'ux
ru’ in pixbanic, tz’akat in c’aslic.

14 Man i Kajwal Jesucristo u ’alijinsam chwe chi
quin camic.

15Rumal-i quin ya in c’'ux chu cuxtaxiciri chiwe.
Te’uri, we Xin camic, c’a c’as can ronojel iri pi c'ux,
que u rika taki’ij, chi cu rik u chac chiwe.

I'ma Pédro xrilo are xocsax inimlaj u 'ijj u chomal
[ Jesucristo

16 Ka bim chiwe wach i u winakiric i Kajwal
Jesucristo, xak wach i nim laj u cho’ab. Are xka
c’'ut ile chiwe, n-to’ ta xka nojij u bixquil; lic ru’ ka
wach xkilo chi lic nim u ’ij u chomal.

17Yoj lic 0j ‘o ru’ i Kajwal Jesucristo are xocsax u
'ij u chomal rumal i ka Kajaw Dios, are xpe i chom
laj ch’awbal chicaj chi xu bij: “Iri, are in C’ojol chi
lic cax quin na’o; lic quin quicot rumal ire.” Queje
ile xu bij*.

18Yoj lic xka ta i u ch’awbal-le chi xpe chicaj are
0j 'o wiru’iJesucristo chila che ilo’laj tzam jyub.

19 Tle chi xkilo cu ’alijinsaj chake chi i tzij xqui
tz’'ibaj can i ajbil u tzij i Dios ujer, lic katzij. Yix,
‘utz i qui 'ano chi lic qui coj retalil che wach i qui
tz’ibam can ique. Ni'pa i tz'ibtal can cumal ique-
le queje pacha jun u tzunbal ’a’ tzijtal pa 'ekum,
ca tzunic c’a ca sakiric, c’a are quel li nim laj
ch’'umil re u sakirbal. I u c’'unic i Kajwal Jesucristo
piwanima, queje pacha i nim laj ch’'umil re u sa-
kirbal-le.

20’0 u chac quiwetamaj iri: ni'pa i xqui tz’'ibaj
can i je ajbil u tzij i Dios ujer, mi jun winak 'o
pu’ab cu bij wach que’el usuc’ pacha to’ cu ch’ob
ire utuquel.

21Man mijun ajbil u tzij i Dios to’ xu tz’ibaj wach
iunojbal ire. Xui-ri ique, ni’pa i xqui bij, lic are u
tzij i Dios, man ique lic xqui ya quib pu’ab i Dios, y
wach i xqui bij, lic are u Tewal i Dios xyaw chique.

* 1:17: Salmo 2:7; 2 Samuel 7:14; Isaias 42:1; Matéo 17:5; Mdarcos 9:7;
Lucas 9:35

2

Chi 'ana cwent chique i tijonel chi xa je t' oronel

1Xui-ri, xak ’0ije aj t'oronel chiquixol i aj Israel
winak ujer chi xqui bij chi je ajbil u tzij i Dios, péro
ne te are. Xak queje ile, je 'o ni aj tijonel que waljj
na chixol yix chi xa je t'oronel. Ique, sak laj tzij ni
quiqui bij qui ta yix; xui-ri xa coq’uil que oc na chu
bixquilit'orbal tzij, sachbal iwe. Xak quiqui xutuj
1 Kajwal chi xu toj i quelbal chi sak (quiqui bij na
ique chiire n-tu chac); rumal ile, xak te’et ca pe ni
u sachic qui wach.

2Je q’'ui que terej na chiquij chu ’onquil i mac
atzalal pacha i quiqui’an ni ique. Rumal i quiqui
‘ano-le, c’ax que ch’aw ni winak cheisakil laj be re
iDios.

31 je aj toronel, xa rumal ch’acbal qui mer
quiqui 'ano, quiqui bij ni t'orbal tzij chiwe. Xui-ri,
i sachbal qui wach lic ca pe na piquiwi; i Dios 'ax
u bim wi chi quiqui tij ni tojbal mac.

4 s Xataba cu cuy qui mac ique we n-xu cuy ti qui
mac i angel ujer chi xqui ’an qui mac? I angel-le xe
u c’ak bi pa infiérno, Xe u tz’apij pa ’ekum; chila je
ximtal wiru’ carena, c’a curik ni’ij chi ca’at na tzij
piquiwi.

>Xakimallajtak winak ujer che taki’ijreimam
Noe, i Dios n-xu cuy ta qui mac ique; xa xu tak li
nim lajjab chuwachijyubta’aj, camsabal que. Xui
i mam Noe xtotajic, junam cu’ wukub chic winak
chije’oru’. Imam Noe-le, are maja ca pe wiijab,
Xe u pixbaj ni’paije ajmac chi’o ni u chac quiqui
suc’ba qui c’aslemal.

6 Xak i queb tinimit ujer; Sodéma y Gomorra, i
Dios xu sach qui wach rumal qui mac i winak. Xe
u poroj, lic xe u’on chaj, c’'utbal-re chique i winak
wo’or chi ca pe ni c’ax piquiwi we n-quiqui coj ti u
'ij 1 Dios.

7Xui i mam Lot xtotaj chuwach i ’a’-le rumal i
Dios, man 'utz laj winak; ire ’ax ca bison-wi rumal
in-"us taj chi quiqui 'an i mal laj tak winak.

81 utz laj mam Lot jekel chiquixol ique, xui-ri ij
'ij, ca bisonic are xrilo, are xu ta, ni’pa 1 n-'us taj
quiqui 'ano.

9 Chi, cakil wi chi i Dios lic ca tiqui chi qui to’ic
chuwach i c’ax ni’pa i qui jachom quib pu’ab ire.
Xak ca tiqui chi qui ya’ic pa c’ax conojel ni’pa i n-
‘us ta quiqui 'ano, quiqui tij ni c’ax tz’akat c’a ca
c’un ijuicio pa q’uisbal ’ij.

10 Queje cu ’an ni Dios ile, e te le chic-i chique
ique chi quiqui 'an tak i qui rayijbal chi n-ch’am
taj, xak quiquiyo’ya uijj i Kajwal. Lic co qui wach,
to’ quiqui’an pacha cacaj ique; n-quiqui xij ta quib
chu yo’yaxicinimak qui 'jj, i nimak qui cho’ab chi
n-ca iltaj ti qui wach.

11 Que]e qu1qu1 ‘an ique ile, xui-ri, mine i angel
chi mas "o qui ’jj qu1 cho’ab chlqulwach ique, mi
ne ique que qui yo'ya chuwach i Kajwal.

12 Péro i achiab-i to’ que yo’yan chirij tak i n-
queta’am taj wach usuc'’. Je pacha chicop chi n-ta
quino’oj; je pacha itzel chicop chi n-ti qui chac, to’
‘utz we que chapic, que camsaxic. Queje ique ile,
ca sachsax ni qui wach pachai chicop -le.

13 Quiqui tij ni c’ax, rumal i c’'ax qui 'anom ique
chique i juban chic. Wo'or, i qui quicotemal ique
are 1 to’ quiqui 'an 'anok wach tak u rayijbal qui

c'ux. Are quiqui mol quib iwu’ pa tak nima’ij, lic je
ajyol q'uix; to’ quiqui 'an in-"us taj, y lic que quicot
chu’onquil. (Ne te sakil, xa je aj t'oronel.)

14 Are quiquil u wach jun ixok, lic quiqui rayij
u wach; n-ca rix ta qui c’'ux chu 'onquil i qui mac.
Xak i winak chi n-kas ta jiquil qui c'ux che i Dios,
‘utz quiqui ta i tunbal tzij quiqui bij, y que terej
chirij. Ije aj toronel-le lic u c’amom rib chique
qu1qu1 ray1] u wach i n-que taj; ique-le, xa pa’a’
que e qui q'uisa wi.

15Je’elnak che i be suc’ulic, je sachnak chic. Qui
majom i be n-'us taj, pa xbin wi i ma Balaam ujer,
chiuc’ojolimam Beor. Ima Balaam-le, lic xu rayij
imer, rumal-i, Xxu min rib chupam i n-'us taj.

16 Xui-ri, i ma Balaam xu tij yaj rumal u mac. Xak
te’etiu buru xch’awic pacha winak, 'atbal re i ma
Balaam chu’anicin-"us taj.

1771 je aj t'oronel chi que in lap chiwe je pacha
ralaxbal ya chakijnak; n-ta co’on-re chiwe. Xak je
pacha sutz’ chi xa ca c’am bi rumal i tew. I Dios u
yijbam jun c’olbal-que, lic '’ekum pa i que ya’ wi;
n-ta chic quelic lok chila.

18 To’ nim que ch’awic, péro i qui tzij n-ta co’on-
re chiwe. Quiqui bij chi 'utz we qui 'an wach tak
1 to’ quiwaj yix, xak wach tak cu rayij i ch’acul.
Rumal i qui tzij-le, que qui t'or i winak chi c’a te
je ’elnak chiquixol i je ajmaquib.

19T je aj toronel-le quiqui sujuj iwelbal chi sak:

“N-ta chic iwajaw piwi,’ que cha. Péro alaj chin-
kat21] taj, man ique mismo '0 na jun cajaw piquiwi;
je’o pu’ab in-'us taj. Man jun, we u yom rib pu’ab
jun chic, ’o 'uri rajaw.

20 Queje i winak ile chi qui jachom™ chic quib
che i Kajwal Jesucristo chi Tolke, je elnak chic 'uri
pu’ab i n-'us taj re u wach i jyub ta’aj. Xui-ri, we
co’on panok quiqui ya tan chic quib pu’ab i n-'us
taj, que chaptaj tan chic 'uri rumal i qui mac, que
‘el 'uri mas ne te 'utz chuwach li ujer.

21 Ni'pa i xqui maj te i be suc’ulic, y xa xe tzalij
chic che i n-'us taj man xco’taj can i lo’laj tzij yatal
chique, mas ’utz 'uri chique ma ta qui jekom i be
suc’ulic.

22 Areiqui’anom ique are pacha i tzij-i chi caka

bij konojelt: “Jun tz'i que u bi’a tan chic u xabum
canok; xak jun ak, tupu ch’ajom chic rij, xa que u
mina chic rib pa xo’ol.”

3
Canakajab i q’uisbal ’ij re i jyub ta’aj

11x wachalal chi quix waj, i wuj-i are ucab quin
tz'ibaj chiwe. Chupam i queb in wuj, in’anom pen
quix in to chu suc’baxic i nojbal.

2 Chi c’'unsaj pi c'ux ni'pa i qui bim can i lo’laj
ajbil u tzij i Dios ujer, xak ni’pa i tzij pixab u bim
caniKajwal chi Tolke, chi c’'ut-tal chiwe yix kumal
yoj oj rapostelab.

3 Nabe ’0 u chac chiwetamaj iri: are ca pe i
q’'uisbal tak ’ij, que c'un i aj yo’yanel re wach i
cojom yix, xak to’ quiqui 'an qui rayijbal ique chi
n-'us taj.

4 Quiqui bij na chiwe chi n-katzij taj we ca c’'un
tan chic i Jesucristo. “N-ta jun retalil kilom we ca
c’un tan chic, man u wach wi u ’anom wi lok c’a

* 2:20: I mer tzij xu bij are iri: “queta’am chiciKajwal.” T 2:22:
Provérbios 26:11

chu xebal. Xak u wach wiu’anom are xe ic’aw wi
i katit ka mam, y c’a are ’o wi wo’or,” que cha na.

5 N-cacaj ta 'ut quiqui c'unsaj piqui c'ux wach u
‘anom i Dios; chu xebal, ire ru’ u ch’awbal xu yijba
icaj,ijyub ta’aj. Xelijyub ta’aj cheiya, y n-xui ta
ile, xak uc’am rumal i ya.

6 Xak xo’on panok, i Dios xu sach u wach i jyub
ta’ajru’ jun nim laj ya.

71 caj, 1 jyub ta’aj re wo'or, je uc’am rumal i
mismo u tz1] i Dios; n-que sachsax ta qui wach c’a
curik ni’ijjreijuicio. Are ca c’'uni’ij-le, ca sachsax
niquiwachrumali’a’,xak ca sachsax ni qui wach
i winak chi n-qui cojom tu ’ij i Dios.

8Yix, chi quix waj, cha c’'un chi c’'ux iri: i Kajwal,
jun’ij chuwach ire, xak jun ru’ jun mil junab; xak
jun mil junab chuwach ire, xak jun ru’ jun ’ij*.

9’01iquiqui ch’obo chiiKajwallicbaytajnak chu

‘onquil wach i u bim ujer; ire n-baytajnak taj. C'a
ma]a cu sach uwach ijyub ta’aj xa rumal u nimal
u c’'ux chake man craj ire mi jun ca sachsax ni u
wach: craj chi conojel i winak quiqui jach quib
pu’ab ire tz’akat c’o 1 ij.

10 Are cu rik i ’ij re i Kajwal, xak te’et ca c’unic,
pasha u c'unbal jun ili’'om cha’ab. Xui-ri, che i ’ij-
le,icaj ca sach uwach, y nim uch’awbal cu’an na.
I'jj,1ic’,ich’umil que c’aticy que sachic; xakijyub
ta’aj ca c’atic ru’ ronojel ni’pai’o chuwach.

11 Bay, we iweta’am yix chi ronojel ile ca sachic,

lic’ouchac’uri ch’am chix 'olok, chomic’aslemal;
chix ’olok liciyomic’'ux che i Dios.

* 3:8: Salmo 90:4

12 Queje ile chi’ana, tz’akat quiwoy’ej u c'unic u
'1jiDios. Chitijai’ij chu ’onquil chi we’ ca c’'unic.
Katz1], chupami’ij-lei ca] ca c’aticy ca sachic. I'j,
iic’,ich'umil xak cu ma] a’, lic que jaric.

13 Te'uri cakil ni caj c’ac, xaki jyub ta’aj c’ac’ chi
u bim i Dios chake. Chupamicaj c’ac’ xak chupam
1jyub-le, ronojel ’is 'utz ’is suc’ulic.

14 Rumal-i, yix chi quix waj, tz’akat iwoy’em
1 nim laj ’ij-le, chi chomaj iwib ru’ i Dios xak i
chiwach yix; chi bisoj u 'onquil ix ch’am pi c'ux,
man n-ta mac atzalal chiwij are ca c’'un i Kajwal.

15 Chiwetamaj chi xa rumal u nimal u cux i
Kajwal, c’o17j yatal chique i winak chi que, 'el na
chisak. Xakikachalal ma Pablo chilic cakaj, queje
ile u tz’ibam chiwe. Ni'pa i xu tz’ibaj chiwe are i
nojbal petnak ru’i Dios.

16 Laj ronojel uwujire, 'is queje ile cu bij. Katzij,
’0 jujun u tzij, c’ax u majic usuc’. 'O i winak chi n-
kas ta quiqui ta u be u tzij i Dios, xak n-jiquil ti qui
c’'ux che; ique quiqui yoj 'uriutzijima Pablo, queje
pacha quiqui yoj juban chic tzij tz’'ibtal chupam u
wuj 1 Dios. Queje ile xa quiqui petsaj i sachbal qui
wach quituquel.

17Rumal-i, yix chi quix waj, iweta’am chic wach
ca petic; rumal-i chi chajij iwib chique i mal laj tak
aj t'oronel, mokxa quix t'ortajic y quix tzak che i
cojonic che i sak laj tzij.

18 Chi 'ana pen quiwetamaj mas u nojbal i Ka-
jwal Jesucristo chi Tolke; chi ya che ire cu ’an ni

T 3:12: Queje ile xu bij i San Pédro man ’o u chac chi jic i qui
c’aslemal, xak quiqui ya quib chu tz’onoxic che i Dios. Xak’ou chac
ca paxsax u tzij i Dios ronojel u wachijyub ta’aj (San Matéo 24:14).

u chac pi c'ux. Chocsax u ’ij, n-xui ta wo’or, xak
ronojel 'ijj sak. Amen (queje ile cakaj).

